1、上邪      漢朝   佚名
上邪！我欲與君相知，
長命無絕衰。
山無陵，江水為竭，
冬雷震震，
夏雨雪，天地合，
乃敢與君絕！
2、古越歌謠…漢朝   佚名
君 擔 簦, 我 跨 馬, 
他 日 相 逢 為 君 下;

君 乘 車, 我 戴 笠,
他 日 相 逢 下 車 揖。
3、黃鶴樓     唐朝  崔顥
昔人已乘黃鶴去，
此地空餘黃鶴樓。
黃鶴一去不復返，
白雲千載空悠悠。
晴川歷歷漢陽樹，
芳草萋萋鸚鵡洲。
日暮鄉關何處是，
煙波江上使人愁。
4、《長干曲》  唐朝 崔顥
君家何處住 ? 妾住在橫塘。
停船暫借問，或恐是同鄉。 

家臨九江水。來去九江側。 

同是長干人，生小不相識。
5、終南別業   唐朝  王維
中 歲 頗 好 道，
晚 家 南 山 陲。
興 來 每 獨 往，
勝 事 空 自 知。
行 到 水 窮 處，
坐 看 雲 起 時。
偶 然 值 林 叟，
談 笑 無 還 期。
6、望廬山瀑布  唐朝 李白
日照香爐生紫煙，
遙看瀑布掛前川。
飛流直下三千尺，
疑是銀河落九天。
7、月夜憶舍弟  唐朝 杜甫
戍鼓斷人行，
邊秋一雁聲。
露從今夜白，
月是故鄉明。
有弟皆分散，
無家問死生。 

寄書長不達，
況乃未休兵。
8、《逢入京使》  唐朝 岑參
故園東望路漫漫，
雙袖龍鐘淚不乾，
馬上相逢無紙筆，
憑君傳語報平安。
9、遣悲懷     唐   元稹
昔日戲言身後事，
今朝都到眼前來。
衣裳已施行看盡，
針線猶存未忍開。
尚想舊情憐婢僕，
也曾因夢送錢財。
誠知此恨人人有，
貧賤夫妻百事哀。
10虞美人     五代  李煜
春花秋月何時了，
往事知多少。
小樓昨夜又東風，
故國不堪回首月明中。
雕闌玉砌應猶在，
只是朱顏改。
問君能有許多愁，
恰似一江春水向東流。
11、書湖陰先生壁 宋 王安石
茅簷長掃淨無苔，
花木成畦手自栽。 

一水護田將綠繞，
兩山排闥送青來。
12、《春日》    宋  朱熹
勝日尋芳泗水濱，
無邊光景一時新。
等閒識得春風面，
萬紫千紅總是春。
13、醜奴兒 書博山道中壁
少年不識愁滋味
愛上層樓，愛上層樓，
為賦新詞強說愁。
而今識盡愁滋味，
欲說還休，欲說還休，
卻道天涼好個秋。

14、虞美人     宋    蔣捷

少年聽雨歌樓上，
紅燭昏羅帳。
壯年聽雨客舟中，
江闊雲低斷雁叫西風。
而今聽雨僧廬下，
鬢已星星也。
悲歡離合總無情，
一任階前點滴到天明。
15、落梅風 遠浦歸帆 馬致遠
夕陽下，酒旆閑。
兩三航、未曾著岸。
落花水香茅舍晚，
斷橋頭、賣魚人散。
16、牡丹亭 皂羅袍 湯顯祖
原來奼紫嫣紅開遍，
似這般都付斷井頹垣。
良辰美景奈何天，
賞心樂事誰家院！
17、紅豆詞    清  曹雪芹   

滴不盡相思血淚拋紅豆，
開不完春花春柳滿畫樓
睡不穩紗窗風雨黃昏後，
忘不了新愁與舊愁
嚥不下玉粒金波噎滿喉，
瞧不盡鏡裡花容瘦
展不開眉頭，捱不明更漏呀!

恰似遮不住的青山隱隱，

流不斷的綠水悠悠。
18、清明竹枝詞   清 陳維英
清明習俗本相同，
祭祖由來是古風。
春餅幾家憑應節，
紙鳶偶或幌高空。
19、春天的短歌   民國 向陽
我想為春天
寫一首短歌 

託蝴蝶帶給玉蘭花 

請蜂鳥唱給潺潺的小河 

我想為春天寫 

一首短歌 

把音符寫在雲的紙帛 

讓南風輕輕地唱和 

我想為春天寫一首 

短歌 

在陽光吻遍的原野上 

隨著小路傳到世界的盡頭
20、聲聲慢   宋朝 李清照
尋尋覓覓 冷冷清清
淒淒慘慘慼慼
乍暖還寒時候
最難將息  三杯兩盞淡酒
怎敵他 晚來風急
雁過也 最傷心
卻是舊時相識
滿地黃花堆積
